
Ágrip 

Vistkerfi Bakkatjarnar á Seltjarnarnesi var rannsakað á tímabilinu maí–október 2008 á vegum 
Náttúrufræðistofu Kópavogs fyrir umhverfisnefnd Seltjarnarnesbæjar. Meginmarkmið 
rannsóknarinnar var að afla grunnupplýsinga um lífríki og efna- og eðlisþætti Bakkatjarnar í 
því skyni að kanna grunngerð og eðli vistkerfisins. Rannsókn af þessu tagi hefur ekki áður 
farið fram í Bakkatjörn.  
 
Sumarið og haustið 2008 var venju fremur þurrt og setti það mark sitt á vatnsbúskap 
Bakkatjarnar, en tjörnin var mjög vatnslítil allan seinnihluta árs 2008. Þetta ber að hafa í huga 
varðandi túlkun á niðurstöðum.  
 
Bakkatjörn er grunn og botninn er fremur sléttur. Meðaldýpi var 75 cm og mesta dýpi 85 cm. 
Vegna þurrkatíðar og lágs vatnsborðs á mælingadegi má gera ráð fyrir að í venjulegu árferði 
sé Bakkatjörn 50–70 cm dýpri en mælingar í þessari rannsókn sýndu. Í dýpri hluta tjarnarinnar 
þekur þunnt leðjulag botninn, um 5 cm þykkt, en þar undir tekur við fjörusandur og þéttur 
mór.  
 
Efnabúskapur Bakkatjarnar var óvenjulegur. Óvenjuhá rafleiðni mældist í tjörninni, að 
meðaltali 703 µS/cm (± 41,5 µS/cm staðalskekkja, spönn 230–939 µS/cm), og styrkur helstu 
næringarsalta var einnig afar mikill og hið sama gilti um flestar an- og katjónir. Styrkur 
fosfórs (Tot-P, 168–856 µg/l), fosfats (PO4-P, 74–300 µg/l), köfnunarefnis (Tot-N, 1150–
4860 µg/l) og lífræns kolefnis (TOC, 9,0–28,6 mg/l) var í flestum tilvikum meiri en tilgreint 
er sem viðmið fyrir næst-lakasta og lakasta vatnsgæðaflokk á yfirborðsvatni skv. reglugerð nr. 
796/1999 um varnir gegn mengun vatns. Mikill efnastyrkur í Bakkatjörn er rakinn til 
nálægðar við sjó, álags vegna fugladrits og uppsöfnunar á efnum þar sem ósi tjarnarinnar var 
lokað um 1960. Selta í Bakkatjörn mældist aðeins 0,2–0,3‰ og því flokkast hún sem 
ferskvatn en ekki sem ísölt tjörn eins og verið hefur. 
 
Lífríki Bakkatjarnar var að flestu leyti einkar gróskumikið hvað varðar magn einstakra 
tegunda, en fjöldi tegunda var aftur á móti fremur lítill. Gífurlega frumframleiðsla var meðal 
svifþörunga og voru grænþörungar allsráðandi. Magn blaðgrænu-a mældist 9,0–570,7 µg/l og 
eru þetta hæstu gildi sem mælst hafa í ferskvatni hér á landi. Engar háplöntur fundust í 
tjörninni og er það líklega vegna mjög lítils rýnis og mikilla vatnsborðssveiflna. Á setbotni 
bar langmest á vatnaflóm, einkum burstafló (Iliocryptus sordidus) og broddfló (Macrothrix 

hirsuticornis), ásamt augndílum (Cyclopidae) og þyrildýrum (Rotifera). Í samanburði við 
önnur grunn vötn á höfuðborgarsvæðinu var þéttleiki framangreindra dýra í Bakkatjörn afar 
mikill. Mikil mergð hornsíla fannst í Bakkatjörn. Góður vöxtur hornsílanna, nær tvöföldun á 
þyngd á fimm mánuðum, gefur til kynna að þau hafi það gott í tjörninni. Aðalfæða sílanna 
voru kúlufló (Chydorus sphaericus) og broddfló. 
 
Í Bakkatjörn fannst mikið af söðulhýðum vatnaflóar sem líklega tilheyra tegundinni Daphnia 

magna, en þessi tegund hefur ekki verið greind hér á landi áður. Þá fannst talsvert af 
götungum (Forminifera) í tjörninni, sem er athyglisvert því þeir hafa ekki áður verið greindir í 
ferskvatni hérlendis. Eftir er að skera úr um hvort götungarnir eru sjávar- eða 
ferskvatnstegundir. 

Summary 

The ecology of Bakkatjörn pond, located at Seltjarnarnes peninsula in the capital area of 
Reykjavík, Iceland, was studied in the period May–October 2008 for the Seltjarnarnesbær 
municipal. The Bakkatjörn pond and surrounding area is protected because of its importance 
for bird life. 
 
The Bakkatjörn pond is a small (14 ha) and shallow (mean depth 0.75 m, max. depth 0.85 m) 
water body which until 1960 was a lagoon open to the sea. In 1960 the outlet was blocked by 
landfill. As the weather during the latter part of 2008 was quite dry, the water table of 
Bakkatjörn pond was 0.5–0.7 m lower than under usual, wetter weather conditions. Unstable 
water level and variable water volume must be kept in mind when considering the results on 
chemistry and biology of the pond. 
 
Physico-chemical characteristics of Bakkatjörn pond were unusual. Despite close vicinity to 
the sea, salinity measured only 0.2–0.3‰, but conductivity measured really high, on avergae 
703 µS/cm (s.e. 41.5, range 230–939 µS/cm), as did all major nutrients and anions and 
cations. Tot-P measured 168–856 µg/l (n=3), PO4-P 74–300 µg/l, Tot-N 1150–4860 µg/l, 
NH4-N 37–240 µg/l and TOC 9.0–28.6 mg/l. NO3-N was not detectable (< 1.0 µg/l), 
presumably because of constant exhaustion by excessive amount of primary producers. For all 
nutrients above, except nitrate, concentrations exceeded in most cases the second-worst and 
worst water quality category as depicted in regulation no. 796/1999 for the prevention of 
water pollution. The water quality of Bakkatjörn pond is attributed to three main factors; close 
vicinity to the sea, nutrient loadings in relation to high bird density, and by internal 
accumulation as the pond has been closed off from the sea. 
 
The biota of Bakkatjörn pond was characterised by relatively few species, but those present 
occurred in great numbers. Chlorophyll-a measured high most of the research period, on 
average 233.8 µg/l (s.e. 51.1, range 9.0–570.7 µg/l). No macrophytes were found but 
chlorophytes along with diatomes and blue-green bacteria were the most prominent primary 
producers. In accordance with high primary production, Secchi depth was low (≤ 25 cm), 
turbidity high (≥ 45.6 FNU) and pH high (9.27 ± 0.25, 7.74–10.91). Regarding invertebrates, 
13 species and species-groups were identified in the sediment habitat, with total densities 
sampled by Kajak-cores ranging between 8911–350000 ind./m2. Cladocerans dominated in 
abundance, especially the species Iliocryptus sordidus and Macrothrix hirsuticornis along 
with species of the family Cyclopidae. In samples collected by activity traps, total densities 
ranged between 3685–623292 ind./m2, with rotifers being the most abundant group, in 
particular the species Keratella quadrata. Three-spined sticklebacks (Gasterosteus aculeatus) 
occurred in high densities and were in good condition, as indicated by fast growth, i.e. they 
almost doubled in weight over a period of five months. The diet of the sticklebacks consisted 
mainly of the cladocerans Chydorus sphaericus and M. hirsuticornis. 
 
Considerable quantity of cladoceran ephippia was found in Bakkatjörn pond, probably of the 
species Daphnia magna. The identity has still to be confirmed, but if they prove to be D. 

magna this is the first record of the species in Iceland. Also, foraminifers were found in some 
numbers in the pond, which is interesting as they have not been recorded in Icelandic 
freshwater. It remains to be identified wether the foraminifers are of marine or freshwater 
origin.  

1. Inngangur 
Í þessari skýrslu er greint frá niðurstöðum rannsóknar á vistfræði Bakkatjarnar á 
Seltjarnarnesi sem Náttúrufræðistofa Kópavogs vann á tímabilinu maí–október 2008 að beiðni 
Umhverfisnefndar Seltjarnarnesbæjar. Meginmarkmið rannsóknarinnar var að afla 
grunnupplýsinga um lífríki og efna- og eðlisþætti Bakkatjarnar í því skyni að kanna grunngerð 
og eðli vistkerfisins.  
 
Ekki er vitað til þess að sambærileg rannsókn hafi áður verið gerð í Bakkatjörn. Hins vegar 
eru til upplýsingar um fuglalíf við tjörnina og í nágrenni hennar sem safnað hefur verið með 
samræmdum hætti um árabil (Jóhann Óli Hilmarsson 2005, 2007). Einnig hefur fjörulífríki í 
nágrenninu verið kannað (Agnar Ingólfsson 1996) og gefin hefur verið út bók á vegum 
Seltjarnarnesbæjar með samanteknum upplýsingum um náttúrufar á Seltjarnarnesi (Kristbjörn 
Egilsson o.fl. 1997). 
 
Í rannsókninni var hugað að vatnafræðilegum atriðum á borð við dýpi og botngerð, efna- og 
eðlisþætti og líffræði vatnsins, þ.m.t. gróður, hryggleysingja og hornsíli. Þar eð lífríki 
Bakkatjarnar virðist ekki hafa verið kannað áður á heildstæðan hátt eru rannsóknir þar að 
lútandi mjög áhugaverðar. Sér í lagi vegna þess að um strandvatn er að ræða, en slík vötn eru í 
senn fremur fágæt á höfuðborgarsvæðinu og tiltölulega lítið rannsökuð á landsvísu.  
 

2. Aðferðir 
Rannsóknin í Bakkatjörn laut að þremur meginatriðum, þ.e. vatnafræðilegum, eðlis- og 
efnafræðilegum og líffræðilegum þáttum. Í fyrsta lagi var hugað að efna- og eðlisþáttum, 
þ.m.t. hitastigi, sýrustigi og rafleiðni. Jafnframt voru næringarefni, málmar og fleiri efni mæld 
í vatnssýnum. Í öðru lagi var hugað að svifþörungamagni ásamt útbreiðslu rótfastra háplantna. 
Í þriðja lagi voru vatnadýr rannsökuð og því skyni gerðar athuganir á hornsílum og 
hryggleysingjum í fjörubelti og á mjúkum setbotni.  
 
Til stóð að gera samanburðarmælingar á eðlisþáttum í Daltjörn og Búðatjörn samhliða 
rannsókninni í Bakkatjörn. Þar sem fyrrnefndu tjarnirnar tvær þornuðu nær alveg upp snemma 
sumars varð ekkert af þessum samanburðarþætti. Þurrkur og lág vatnsstaða settu einnig mark 
sitt á Bakkatjörn. 
 
Við tölfræðilega meðhöndlun á niðurstöðum og myndræna framsetningu þeirra voru notuð 
tölfræðiforritin Systat 12.0, SigmaStat og SigmaPlot 11.0. 
 

2.1 Staðhættir 
Bakkatjörn er utarlega á Seltjarnarnesi. Fram til 1960 var tjörnin opin um ós út í Bakkavík 
(mynd 1). Ósnum var lokað um 1960 og varð þá til ísölt tjörn um 14 ha (0,14 km2).  
 
Tjörnin liggur að sjó á tvo vegu. Í suðri er Bakkavík en í vestri er Seltjörn og skilur grannt 
eiði á milli tjarnarinnar og sjávar hvoru megin. Að norðan og austan liggja að tjörninni vel 
gróið mólendi og gömul tún og þar er nú friðlýst fuglafriðland sem Bakkatjörn tilheyrir 
(Stjórnartíðindi 2000).  

Vatnasvið Bakkatjarnar er mjög lítið, eða liðlega 50 ha, sem er nær fjórfalt flatarmál 
tjarnarinnar. Hvorki er um að ræða afmarkað írennsli á yfirborði til tjarnarinnar né er til staðar 
afmarkað afrennsli á yfirborði. Ekkert lindarvatn er í nágrenninu og því ljóst að vatnsbúskapur 
Bakkatjarnar fylgir náið grunnvatnsstöðu, sem stjórnast fyrst og fremst af úrkomu og lofthita. 
Vegna þessa má búast við töluverðum vatnsborðssveiflum í tjörninni. Þar sem tjörnin er 
fremur grunn má jafnframt búast við að í langvarandi þurrkatíð þorni grynnri hlutar 
tjarnarinnar upp. 
 

2.2 Sýnataka, mælingar og meðhöndlun gagna 
Farnar voru þrjár vettvangsferðir í Bakkatjörn til sýnatöku og mælinga, þ.e. 14.–15. maí, 16.–
17. júlí og 8.–9. október 2008. Að auki var dýpi og vatnagróður tjarnarinnar könnuð þann 8. 
október 2008. Allar stöðvarnar í sýnatökunni voru hnitaðar með GPS-tæki (Garmin summit) í 
því skyni að endurtaka sýnatöku og mælingar á sama stað. GPS-hnitun var einnig beitt við 
kortlagningu dýpis (mynd 2). 
 
Botnsýnastöðvar (MB 1–3, mynd 2) voru upphaflega á norður–suður sniði norður af 
hólmanum í tjörninni. Til að draga úr truflun á fuglalífi, m.a. vegna nálægðar við varpstað 
álftarinnar í hólmanum, var ákveðið að færa syðstu sýnastöðina (MB 3) til vesturs. Um 
sumarið lækkaði vatnsborð hins vegar það mikið að stöð MB 3 varð ónothæf.  
 
 
 
 
 

Mynd 1. Loftmynd tekin sumarið 1959. Takið eftir að Bakkatjörn er vel opin til sjávar um 
ós. Myndin er fengin frá Landmælingum Íslands. 

2.2.1 Eðlis- og efnaþættir 
Í sýnatökuferðunum þremur var mældur vatnshiti (0,01ºC upplausn, ± 0,15ºC 
mælinákvæmni), sýrustig (pH 0,01, ± pH 0,2) og rafleiðni (1 µS/cm, ± 0,5%) á stöðvum MB 
1–3 (mynd 2). Mælingar voru gerðar á 0−0,5 m dýpi. Notaður var fjölþáttamælir af gerðinni 
YSI Model 63. Framangreindar breytur voru einnig mældar á stöðvum S1 og S2 í 16 skipti á 
tímabilinu 9.10.2007–16.1.2009. Aukamælingarnar voru hluti af annarri rannsókn á vegum 
Náttúrufræðistofu Kópavogs. 
 

 
Við mælingu á rafleiðni er mældur heildarstyrkur hlaðinna jóna og efnasambanda í vatnslausn 
og má nota rafleiðni m.a. til að spá fyrir um lífvænleika í vötnum. Þumalfingursreglan er að 
lífvænleiki vatns er meiri eftir því sem rafleiðnin er hærri. Rafleiðni getur einnig gefið til 
kynna hvort efnamengun er til staðar. Nálægð við sjó getur aukið rafleiðni vegna seltuáhrifa, 
þ.e. vegna meiri styrks natríums og klórs en ella. 
 
Vatnssýni fyrir mælingu á snefil- og aðalefnum voru tekin fyrir miðri tjörn (stöð MB 1) í 1,0 
lítra plastflösku á 20–40 cm dýpi. Efnagreining fór fram á ósíuðum sýnum hjá Norsk Institutt 
for Vannforskning (NIVA) í Osló. Alls voru valdar 17 efnabreytur til mælinga; heildarfosfór 

Mynd 2. Sýna- og mælistöðvar í rannsókn á Bakkatjörn árið 2008. Á botnstöðvum MB 1–3 voru 
tekin sýni af dýrum á mjúkum setbotni (Kajaksýni, trektagildrusýni og hornsílagildrur). Stöðvar 
S1 og S2 eru strandstöðvar fyrir mælingar á eðlisþáttum. Á stöðvum B1–B8 voru teknar 
bakkastrokur vegna sýnatöku á hryggleysingjum. Tölustafir í gulum lit sýna mælt vatnsdýpi í cm 
þann 8. október 2008. Punktalína gefur til kynna það svæði sem búast má við að þorni við 
langvarandi þurrka og hlýindi. Myndin er fengin af Google Earth. 

(Tot-P), fosfat (PO4-P), heildarköfnunarefni (Tot-N), ammóníak (NH4-N), nítrat (NO3-N), 
lífrænt kolefni (TOC), klór (Cl), flúor (F), súlfat (SO4), kísill (SiO2), ál (Al/R, Al/ICP), 
kalsíum (Ca), járn (Fe), kalíum (K), magnesíum (Mg) og natríum (Na). Upplýsingar um 
aðferðafræði og mælinákvæmni við efnagreiningarnar er að finna í riti á vegum NIVA (NIVA 
2004). 
  

2.2.2 Vatnsdýpi, botngróður og svifþörungar 
Við kortlagningu vatnsdýpis og botngróðurs þann 8. október 2008 var báti siglt eftir 
ákveðnum sniðum og dýpi og sjóndýpi (rýni) mælt á 11 stöðum. Hvoru tveggja var mælt með 
hvítum Secci-diski (30 cm í þvermál) í kvarðaðri línu. Sjóndýpi var lesið af línunni þegar 
diskurinn hvarf sjónum og botndýpið þegar diskurinn nam við botn. Þegar mælingin fór fram 
var ófært um stóran hluta tjarnarinnar vegna lágrar vatnsstöðu.  
 
Magn sviflægra þörunga var metið með því að mæla blaðgrænu-a (chlorophyll-a). Til 
mælinganna var tekið eitt 1,0 l vatnssýni á 20–40 cm dýpi á stöð MB 1 samhliða annarri 
sýnatöku í maí, júlí og október. Blaðgrænusýni voru einnig tekin á strandstöð S1 samhliða  
mælingum á eðlisþáttum sem bætt var við upphaflegu rannsóknaráætlunina. Á 
rannsóknarstofu voru sýnin síuð í gegnum Whatman síupappír GF/C (Cat no 1822 047), þau 
vafinn í álpappír og geymd í frysti þar til mæling fór fram. Til þess að leysa blaðgrænuna úr 
sýninu var síupappírinn lagður í 96% etanól og hafður í myrkri í kæliskáp í 24 klst. 
Blaðgræna-a var mæld við bylgjulengdina 665 nm með ljósgleypnimæli (HACH, DR 5000) á 
Veiðimálastofnun. 
 

2.2.3 Smádýralíf 
Sýni af smádýralífi voru tekin í maí, júlí og október úr helstu búsvæðum smálífvera í 
grunnum tjörnum, þ.e. úr fjörubelti (stöðvar B1–B8) og af mjúkum setbotni (stöðvar MB 1–3) 
(mynd 2).  
 
Á rannsóknarstofu voru dýrin greind undir víðsjá (allt að 90 x stækkun) til tegunda eða 
tegundahópa eftir því sem við var komið og fjöldi einstaklinga af hverri tegund eða 
tegundahópi talinn. Í nokkrum tilfellum voru dýrin skoðuð undir smásjá við allt að 400 x 
stækkun. Þéttleiki dýra var reiknaður út sem fjöldi á flatareiningu þegar um var að ræða 
magnbundna sýnatöku.  
 

2.2.3.1 Fjörubelti – bakkastrokur 
Til að kanna tilvist stærri dýra s.s. vatnabobba og vorflugulirfa í fjörubelti Bakkatjarnar voru 
teknar svokallaðar bakkastrokur í stað sýnatöku á fjörugrjóti eins og venja er í stöðuvötnum. 
Bakkastrokuaðferðin var notuð þar sem grýtt fjörubelti er vart fyrir hendi í Bakkatjörn, en 
vatnsbakkarnir víðast hvar grónir og sandur og leir til staðar þar sem gróðri sleppir. 
Bakkastrokur voru teknar þannig að valdir voru staðir af handahófi þar sem háf með 1,0 mm 
möskvastærð var strokið eftir vatnsbakka neðan vatnsborðs. Það sem safnaðist í háfinn var 
varðveitt í 80% etanóli. Á rannsóknarstofu voru dýrin í sýnunum talin og greind. Sýnatakan 
með bakkastrokunum var ómagnbundin. 
 

2.2.3.2 Mjúkur setbotn – Kajaksýni 
Smádýrum sem hafast við á eða ofan í botnleðju var safnað með svokölluðu Kajakröri (21 
cm2 sýnatökuflötur), sem nær í kjarna úr efsta setlagi botnsins. Þrjú Kajaksýni voru tekin í 

fyrstu sýnatöku, en sökum lágrar vatnsstöðu voru aðeins tekin tvö sýni í tveimur seinni 
sýnatökunum (mynd 2). Innihald Kajaksýnanna var síað með 250 µm sigti og það sem eftir 
sat af smádýrum hirt og varðveitt í 80% etanóli og síðar talið og greint á rannsóknarstofu. 
 

2.2.3.3 Mjúkur setbotn – trektagildrusýni 
Trektagildrur voru notaðar til að safna dýrum sem hafast við ofan á botni og nærri honum 
(Hilmar J. Malmquist o.fl. 2006a, b). Gildrurnar safna einkum botnlægum krabbadýrum. 
Einni trektagildru var komið fyrir á stöð MB 1 og hún látin liggja í um 24 klst. Þá var gildran 
tekin upp og vatn úr henni síað í gegnum 45 µm sigti til að safna dýrunum. Sýnin voru skoluð 
úr sigtinu í sýnaflösku og varðveitt í 0,1% kalíumjoðlausn (Lugol). Dýrin voru síðar greind til 
tegunda og talin. Í sýnatökunni þann 16. júlí 2008 hálffylltist gildran af seti vegna mikils 
uppróts sem orsakaðist af vindi. Því ber að taka niðurstöðum þeirrar sýnatöku með fyrirvara. Í 
ljósi reynslunnar frá 16. júlí var brugðið út af áætlun varðandi legutíma þann 8. október vegna 
slæmrar veðurspár. Þann dag var gildran lögð kl. 11:40 og tekin upp kl. 17:30 sama dag eftir 
tæplega 6 klst. legu. 
 

2.2.4 Fiskar 
Til að kanna tilvist hornsíla í Bakkatjörn voru notaðar vírnetsgildrur („minnow trap“) sem eru 
40 cm langar, 20 cm í þvermál og með 2 cm leiðaraopi og möskvastærðina 3,2 mm. Þrjár 
gildrur voru lagðar á stöð MB 1 (mynd 2) í maí, júlí og október og látnar liggja yfir nótt í 
u.þ.b. sólarhring, nema 8. október, þegar veiðitími var styttur niður í um 6 klst. vegna slæmrar 
veðurspár. Fyrir hverja lögn var skráður afli á sóknareiningu (fjöldi hornsíla/gildru/klst.). 
Meirihluta hornsíla sem veiddist var sleppt að lokinni talningu, en hlutsýni tekið til frekari 
rannsókna. Á 30 hornsílum sem veiddust í hverri vettvangsferð var kyn og kynþroski 
ákvarðaður og fæðusamsetning í maga könnuð. 
 

3. Niðurstöður og umræður 

3.1 Dýpi og botngerð 
Sumarið 2008 var með þurrara móti á Seltjarnarnesi og hafði það sín áhrif á vatnsbúskap 
Bakkatjarnar. Þetta gerði það að verkum að skipulag sýnatöku fór töluvert úr skorðum. 
Vatnsborð lækkaði um 60 cm milli fyrstu og annarrar sýnatöku og hafði það mikil áhrif á 
bakkastrokur þar sem vatnsbakkarnir voru komnir á þurrt (myndir 3 og 4). Þá varð stöð MB 3 
einnig ónothæf eins og áður segir. Vatnsborðsstaðan breyttist lítið milli annarrar og þriðju 
sýnatökuferðar. Vegna þessa ástands tókst ekki að afla þess fjölda sýna af botni og 
strandsvæðum sem að var stefnt. Aftur á móti voru eðlisþættir og magn blaðgrænu-a mælt 
oftar en ráð var fyrir gert. Fyrir vikið varð til allheildstæður ferill um eðlisþætti og magn 
blaðgrænu-a í Bakkatjörn sem spannar rúmt ár.  
 
Dýpi og botngerð Bakkatjarnar voru könnuð 8. október 2008. Á þessum tíma var vatnsstaða 
enn mjög lág og víða erfitt að athafna sig á báti. Þannig var mestur hluti svæðisins sunnan 
hólmans á þurru og einnig var mjög grunnt í suðvesturhluta tjarnarinnar. Dýpi í norðanverðri 
tjörninni mældist 60–85 cm (mynd 2) og meðaldýpi var 75 cm skv. mælingunum 11 sem 
gerðar voru. Í venjulegu árferði má gera ráð fyrir að tjörnin sé 50–70 cm dýpri en 
mælingarnar í þurrkatíðinni gáfu til kynna. Samkvæmt dýptarmælingunum er botninn fremur 
sléttur.  

Botngerð tjarnarinnar er í megindráttum tvennskonar. Í dýpri hlutanum er víðast hvar þunnt 
leðjulag, um 5 cm, sem þekur botninn en þar undir tekur við grófur fjörusandur og sums 
staðar þétt mólag. Leðjulagið er fremur sendið og laust í sér og með miklu af landrænum 
gróðurleifum og afar ólíkt hefðbundnu vatnaseti (Hilmar J. Malmquist o.fl. 2006a). Meðfram 
bökkum og á grynnri svæðum tjarnarinnar samanstendur botngerðin mestmegnis af fínum 

Mynd 4. Lág vatnsstaða í Bakkatjörn 2. september 2008.  

© Náttúrufræðistofa Kópavogs 

Mynd 3. Há vatnsstaða í Bakkatjörn 19. október 2007. 

© Náttúrufræðistofa Kópavogs 

sandi og möl. Á þessum svæðum er lítið set að finna enda sjá ölduhreifingar líklega um að 
skola léttasta efninu út í dýpri hluta tjarnarinnar. 

3.2 Eðlisþættir 
Vatnshiti í Bakkatjörn mældist á bilinu 0,3–23,4°C og breyttist í takt við árstíma, enda vatnið 
grunnt og mjög háð veðri og vindum (tafla 1, mynd 5a). Lægsti hiti mældist 16. janúar 2009, 
eða 0,4°C en þá var tjörnin ísi lögð. Hæsti hiti, 23,4°C, mældist um hásumar þann 17. júlí 
2008. Ljóst er að vatnshiti á strandstöðvunum tveimur er háðari áhrifum veðurfars en vatnshiti 
úti í tjörninni þar sem dýpi er meira. Þannig var vatnshiti tæpum 3°C hærri í maí á 
strandstöðvunum og um 5°C hærri í ágúst. 
 
Sýrustig í Bakkatjörn var mjög hátt og mældist á bilinu 7,74–10,91 og var að meðaltali 9,27 á 
strandstöð S1 þar sem flestar mælingar voru gerðar (tafla 1). Hámarki náði sýrustigið yfir 
sumarmánuðina, þ.e. í júní, júlí og ágúst, þegar það mældist jafnan um og yfir 10,0  (tafla 1, 
mynd 5b). Þetta hámark endurspeglar vafalítið hámarksvirkni svifþörunga í tjörninni og mikla 
frumframleiðni yfir sólbjörtustu mánuðina, en gríðarlegur þörungablómi var jafnan í tjörninni 
þegar mælingar fóru fram. Þrátt fyrir lægra sýrustig yfir haust- og vetrartímann hélst það hátt 
og féll aldrei niður fyrir 7,74.  
 

 
 
Sýrustigsgildin í Bakkatjörn eru ívið hærri en jafnan hefur mælst í öðrum grunnum og 
gróðurríkum vötnum á höfuðborgarsvæðinu. Þetta á við um t.d. Elliðavatn með pH 7,5–9,9 
(Hilmar J. Malmquist o.fl. 2004) og 7,1–10,0 (Tryggvi Þórðarson 2003), Rauðavatn með pH á 

Tafla 1. Niðurstöður mælinga á eðlisþáttum og blaðgrænu-a í Bakkatjörn á tímabilinu 9.10.2007–
16.1.2009. St.sk. er staðalskekkja. G-meðaltal er geometrískt meðaltal. 

S2
Vatnshiti Rafleiðni Sýrustig Rýni Vatnshiti Rafleiðni Sýrustig Blaðgr.-a Vatnshiti Rafleiðni Sýrustig

Dags.  °C µS/cm pH cm  °C µS/cm pH µg/l  °C µS/cm pH

9.10.07 6,0 526 9,53
6.12.07 1,4 7,94 0,8 387 7,78

7.1.08 1,4 469 7,74 0,3 484 8,15
4.2.08 0,7 230 8,38 0,4 8,21
5.3.08 1,6 644 8,43 9,0 1,1 425 8,37
2.4.08 0,8 619 8,23 74,3 1,0 624 8,32
5.5.08 10,5 660 9,72 105,5 10,3 620 9,68

14.5.08 15,4 597 9,95 25 18,5 806 9,80 43,2 17,8 629 10,30
3.6.08 16,5 665 10,77 509,6 15,6 655 10,61

16.6.08 17,7 719 10,91 533,6 17,5 701 10,73
30.6.08 16,2 852 10,77 570,7 14,2 811 10,14
17.7.08 23,4 647 10,30 182,3 18,6 864 10,79

5.8.08 14,5 815 10,87 18 19,7 888 10,49 215,8 18,5 915 10,65
19.8.08 15,0 939 9,80 239,8 13,1 938 9,68

2.9.08 15,5 838 9,69 259,0 14,8 843 10,09
8.10.08 6,2 832 8,54 20 7,0 819 9,15 364,5 7,0 830 9,11
4.11.08 3,8 911 8,23 88,7 3,8 912 8,23

16.12.08 0,7 746 8,16 76,7
16.1.09 0,4 670 8,05

Meðaltal 12,0 748 9,79 21 9,3 703 9,27 233,8 9,7 709 9,43
St.sk. 2,93 75,7 0,68 2,1 1,84 41,5 0,25 51,1 1,85 46,9 0,27

G-meðaltal 11,1 740 9,74 21 4,8 674 9,2 149,8 5,0 685 9,4
Lágmark 6,2 597 8,54 18 0,4 230 7,74 9,0 0,3 387 7,78
Hámark 15,4 832 10,87 25 23,4 939 10,91 570,7 18,6 938 10,79

Setbotnsstöð
S1

Strandstöðvar
MB1

bilinu 7,3–9,7 (Hilmar J. Malmquist o.fl. 2006b) og 7,1–9,1 (Tryggvi Þórðarson 2008) og 
Urriðavatn með pH 7,5–9,8 (Hilmar J. Malmquist o.fl. 2006a) og 6,9–9,2 (Tryggvi Þórðarson  
 
 
 
2006). Þrjú framangreind vötn eru frábrugðin Bakkatjörn að því leyti að frumframleiðsla 
þeirra byggist fyrst og fremst á háplöntugróðri, en ekki á svifþörungum, og kann mikil gróska 
í svifþörungum í Bakkatjörn að skýra muninn á sýrustiginu. Þessu ástandi svipar mjög til 
Reykjavíkurtjarnar þar sem sviflægir þörungar bera uppi frumframleiðsluna (Hilmar J. 
Malmquist o.fl. 2008a). Þrátt fyrir þetta er sýrustig í Bakkatjörn að jafnaði nær heilli einingu 
hærra en í Reykjavíkurtjörn, þar sem það hefur mælst á bilinu 7,8 til 10,9 og að meðaltali 8,8 
(± 0,78). Hér berast böndin aftur að óvenjumikilli þörungagrósku í Bakkatjörn. Tiltækar 
mælingar úr báðum tjörnum benda til þess að magn blaðgrænu-a sé að jafnaði um tífalt meira 
í Bakkatjörn en Reykjavíkurtjörn (Hilmar J. Malmquist o.fl. 2008a). 
 
Rafleiðni í Bakkatjörn mældist afar há allt tímabilið sem rannsóknin stóð yfir og var á bilinu 
230–939 µS/cm á öllum þremur mælistöðvunum (tafla 1). Á strandstöð S1, þar sem flestar 
mælingar voru gerðar, var rafleiðnin að meðaltali 703 µS/cm (tafla 1). Í heildin var rafleiðnin 
nokkuð stöðug á rannsóknartímabilinu. Rafleiðnin var þó öllu lægri um vetur og vor og hangir 
það mjög líklega saman við stöðu vatnsborðs í tjörninni, en þekkt er að rafleiðni tengist 
vatnsmagni með öfugum formerkjum (Hilmar J. Malmquist o.fl. 2008b). 
 
Í samanburði við önnur grunn vötn á höfuðborgarsvæðinu er rafleiðnin í Bakkatjörn 
umtalsvert hærri. Í Elliðavatni, Rauðavatni og Urriðavatni mælist rafleiðnin iðulega á bilinu 
70–160 µS/cm (Hilmar J. Malmquist o.fl. 2004, 2006a og b, Tryggvi Þórðarson 2003, 2006 
og 2008). Rafleiðni í Reykjavíkurtjörn er meira að segja nokkru minni en í Bakkatjörn, eða á 
bilinu 405–884 µS/cm og 606 µS/cm að meðaltali, þrátt fyrir að þar gæti 
þungmálmamengunar og ofauðgunar á næringarefnum vegna nálægðar við þéttbýli og mikla 
bílaumferð (Hilmar J. Malmquist o.fl. 2008a).  
 
Hin háa rafleiðni í Bakkatjörn bendir nokkuð eindregið til óvenjulegs efnabúskapar í vatninu. 
Að einhverju leyti má skýra hina háu rafleiðni með seltuáhrifum og nálægð tjarnarinnar við 

Mynd  5. Vatnshiti (a) og sýrustig (b) á strandstöð S1 í Bakkatjörn á tímabilinu 9.10.2007–
16.1.2009. Vegnar línur eru dregnar milli mæligilda með aðferð minnstu kvaðrata. 

sjó, þ.e.a.s. einkum vegna aukins styrks klórs, natríums og súlfats. Selta í Bakkatjörn mældist 
aftur á móti einungis um 0,3–0,4‰. Meginskýringuna á hárri rafleiðni virðist því fremur vera 
að leita í óvenju háum styrk næringarefna og annarra aðalefna. Sem fyrr segir spilar hér inn í 
óvenjumikil þurrkatíð seinnihluta ársins. 

3.3 Efnaþættir 
Styrkur tveggja helstu næringarefnasambandanna, þ.e. fosfórs- og köfunarefnissambanda að 
nítrati (NO3-N) undanskildu, mældist mjög hár í Bakkatjörn, einkanlega í tveimur seinni 
vettvangsferðunum þegar vatnsstaðan var lág (tafla 2). Sérstaklega var heildarstyrkur fosfórs 
(Tot-P), fosfats (PO4-P) og heildarstyrkur köfnunarefnis (Tot-N) hár. Jafn há styrksgildi eru 
mjög fátíð í ferskum stöðuvötnum hér á landi (Skjelkvale o.fl. 2001, Hilmar J. Malmquist o.fl. 
2003, 2008a, b). Það er líklega einvörðungu í Reykjavíkurtjörn, þar sem umtalsverðrar 
mengunar gætir, að styrkur þessara efna hefur mælst á svipuðu róli og í Bakkatjörn (Hilmar J. 
Malmquist o.fl. 2008a).  
 
Styrkur fosfórs, fosfats, köfnunarefnis og lífræns kolefnis var í nær öllum tilfellum meiri í 
Bakkatjörn en tilgreint er sem viðmið fyrir næst-lakasta og lakasta vatnsgæðaflokk á 
yfirborðsvatni samkvæmt reglugerð nr. 796/1999 um varnir gegn mengun vatns 
(Umhverfisráðuneytið 1999). 
 
Kringumstæður við Bakkatjörn eru að langflestu leyti allt aðrar en við Reykjavíkurtjörn og 
ekki er hægt að rekja t.d. ofauðgun næringarefna til fráveitu skólps eða ofanvatnsrennslis í 
tengslum við þéttbýli eða þunga bílaumferð. Hins vegar verður að hafa í huga að Bakkatjörn 
er vistkerfi sem búið er að eiga við og hefur verið til í skamman tíma, þ.e. aðeins í hálfa öld 
síðan ósnum var lokað. Þar sem tjörnin er án afrennslis safnast lífrænt og ólífrænt set fyrir á 
botninum og með tíð og tíma myndast þar miklar birgðir af næringarefnum. Þrátt fyrir 
skamma tilvist tjarnarinnar er nokkuð ljóst að uppsöfnun á næringarefnunum hefur verið 
býsna hröð í tjörninni. Það sem eykur á uppsöfnun næringarefnanna er hin mikla mergð fugla 
sem dvelur við tjörnina (Jóhann Óli Hilmarsson 2005, 2007). Ljóst er að í svo lítilli tjörn 
hlýtur álag vegna fugladrits að vera umtalsvert (t.d. Olson o.fl. 2005). Brauðgjöf ýtir enn 
frekar undir þetta næringarefnaálag.  
 
Athygli vekur að styrkur nítrats var afar lágur og undir greiningarmörkum í öll þrjú skiptin 
sem mælingar fóru fram (tafla 2). Nítrat ásamt ammóníaki og fosfati er þau sambönd 
köfnunarefnis og fosfórs sem flestir frumframleiðendur á borð við þörunga geta tekið upp og 
nýtt sér til vaxtar. Ljóst er að þörungavöxturinn í Bakkatjörn er þvílíkur að nánast allt nítrat er 
tekið upp jafnharðan og það losnar og það bundið í lífrænan vef.  
 

Tafla 2. Niðurstöður mælinga á næringarsöltum, lífrænu kolefni, basavirkni og gruggi á 
stöð MB 1 í Bakkatjörn árið 2008. St.sk. er staðalskekkja. G-meðaltal er geometrískt 
meðaltal.  

14. maí 16. júlí 8. okt. Meðaltal St.sk. G-meðaltal

Basavirkni (mmol/l) 0,850 0,845 1,290 0,995 0,148 0,970
Grugg (FNU) 45,6 104 91,5 80,4 17,75 75,7
Fosfór Tot-P (µg/l) 168 806 856 610 221,5 488
Fosfat PO4-P (µg/l) 74 300 285 220 73,0 185
Köfnunare. Tot-N (µg/l) 1150 4860 4330 3447 1158,5 2893
Ammóníak NH4-N (µg/l) 37 155 240 144 58,9 111
Nítrat NO3-N (µg/l) <1 <1 <1
Kolefni TOC (mg/l) 9,0 28,6 20,5 19,4 5,69 17,4

Styrkur helstu an- og katjóna í Bakkatjörn var mjög hár, líkt og há rafleiðni gaf í skyn (tafla 
3). Sér í lagi var styrkur natríums og klórs auk súlfats mikill, en öll þessi efni eiga rætur að 
rekja til sjávar og skýrir nálægð við sjóinn vafalaust háan styrk þeirra. Styrkur þessara þriggja 
efna í Bakkatjörn er nær því að vera um tífalt meiri en gengur og gerist í grunnum 
stöðuvötnum á Íslandi (Skjelkvale o.fl. 2001, Hilmar J. Malmquist o.fl. 2003, 2008a, b).  
 
Þrátt fyrir hlutfallslega háan styrk natríums og klórs í Bakkatjörn var magn þessara efna þó 
það lítið að tjarnarvatnið getur ekki flokkast sem salt eða ísalt vatn. Samkvæmt beinni 
seltumælingu þann 16. júní 2008 mældist selta í Bakkatjörn aðeins um 0,3‰. Þessi mæling 
stemmir jafnframt við útreiknaða seltu, þ.e. 0,2–0,3‰, út frá mældu magni efnanna í 
vatnssýnunum sem tekin voru í tjörninni (tafla 3). Venja er að miða ferskt vatn við saltstyrk 
sem er lægri en 0,5‰, en ísalt eða hálfsalt vatn við saltstyrk á bilinu 0,5–30‰. Í ljósi 
framangreindra seltumælinga ætti ekki að skilgreina Bakkatjörn sem ísalta tjörn eins og gert 
hefur verið, heldur sem ferskvatnstjörn. 
 

 
 

3.4 Svifþörungar 
Meðan á rannsókninni stóð var viðvarandi svifþörungablómi í Bakkatjörn og var vatnið af 
þeim orsökum grænleitt og mjög gruggugt. Mælingar á sjóndýpi gefa ágæta mynd af þessu 
ástandi, en sjóndýpið var að jafnaði um 20 cm (tafla 1, mynd 6). Til viðmiðunar er algengt að 
sjóndýpi í grunnum og næringarríkum vötnum sé 1–2 m og í djúpum og 
næringarefnasnauðum vötnum, s.s. Þingvallavatni, um og yfir 10 m (Hilmar J. Malmquist 
2008c).  
 
Lausleg athugun á samsetningu svifþörunga í vatnssýnum sýndi að aðallega var um að ræða 
grænþörunga en einnig nokkuð af kísilþörungum, auk blágrænna baktería (mynd 7). Magn 
blaðgrænu-a var í öllum tilfellum mjög hátt (tafla 1). Þannig var magn blaðgrænu-a yfir 70 
µg/l frá því í aprílbyrjun og fram í miðjan desember 2008, en hæst fór magnið í 570,7 µg/l í 
lok júní. Samkvæmt viðmiðum í reglugerð nr. 796/1999 um varnir geng mengun vatns var 
magn blaðgrænu-a í Bakkatjörn töluvert hærra en hæsta tilgreint þröskuldsgildi, þ.e. 45 µg/l, 
fyrir ofauðgað grunnt vatn (Umhverfisráðuneytið 1999).  
 

Tafla 3. Niðurstöður mælinga á helstu anjónum og katjónum auk kísils og súlfats á stöð 
MB 1 í Bakkatjörn árið 2008. St.sk. er staðalskekkja. G-meðaltal er geometrískt meðaltal. 

14. maí 16. júlí 8. okt. Meðaltal St.sk. G-meðaltal

Natríum Na (mg/l) 71 103 86 87 9,27 86
Klór Cl (mg/l) 131 195 160 162 18,50 160
Súlfat SO4 (mg/l) 19,3 14,7 65,5 33,2 16,22 26,5
Flúor F (µg/l) 84 175 125 128 26,31 123
Ál Al/R (µg/l) 105 <5 23
Ál/ICP Al/ICP (µg/l) 36 <5 <5
Kalsíum Ca (mg/l) 23,9 32,4 42,5 32,93 5,38 32,0
Járn Fe/ICP (µg/l) 110 425 357 297 95,7 250
Kalíum K (mg/l) 4,8 8,8 6,2 6,6 1,17 6,4
Magnesíum Mg (mg/l) 10,2 7,2 14,1 10,5 2,00 10,1
Kísill SiO2 (mg/l) 1,25 3,56 1,67 2,16 0,71 1,95

Mynd 6. Bakkatjörn 9. október 2007. Grænn litur vatnsins stafar af miklu magni grænþörunga. 
Sjóndýpi var aðeins um 15 cm. Þetta ástand reyndist dæmigert meðan á sýnatökum stóð sumarið 
2008. 

© Náttúrufræðistofa Kópavogs 

Mynd 7. Smásjármynd af vatnssýni úr Bakkatjörn. Á myndinni má sjá þá þörunga og blágrænar 
bakteríur (gormlaga keðjur) sem voru uppistaðan í þörungablóma tjarnarinnar. 

© Náttúrufræðistofa Kópavogs 

Mynd 9. Blaðgræna-a í Bakkatjörn (gráar súlur), Reykjavíkurtjörn (rauðar, skástrikaðar 
súlur) og Rauðavatni (bláar súlur). Athugið að y-ás er lygrakvarði. 

Mynd 8. Vatnssýni vegna mælinga á blaðgrænu-a úr fjórum vötnum á höfuðborgarsvæðinu í júní 
2008. Frá vinstri til hægri: Hafravatn, Elliðavatn, Reykjavíkurtjörn og Bakkatjörn. 

© Náttúrufræðistofa Kópavogs 

Margt bendir til þess að magn blaðgrænu-a í Bakkatjörn sé mun meira en mælist jafnan í 
grunnum vötnum hér á landi (mynd 8). Þetta á t.d. við um Rauðavatn og Reykjavíkurtjörn 
(Hilmar J. Malmquist o.fl. 2008a), þar sem magn blaðgrænu-a var tí- til hundraðfalt minna en 
í Bakkatjörn, enda þótt vaxtarferlar þörunganna hafi verið svipaðir (mynd 9). Svipaða sögu er 
að segja af mælingum á blaðgrænu-a í sex vötnum á Mýrum í Borgarbyggð (Hilmar J. 
Malmquist o.fl. 2008c), sem og í Elliðavatni (Tryggvi Þórðarson 2003) og Urriðavatni 
(Tryggvi Þórðarson 2006) – þörungamagnið í Bakkatjörn er á bilinu tí- til hundraðfalt meira. 
 
Undirstaða hins mikla þörungablóma í Bakkatjörn er hið mikla og stöðuga magn af 
næringarefnum. Við tjörnina er ætíð mikið fuglalíf og má ljóst vera að með þeim berst mikið 
af næringarefnum í vatnið (Kirschner o.fl. 2004, Olson o.fl. 2005). Þá er tjörnin svo grunn að 
gera má ráð fyrir að setið á botni hennar rótist í sífellu upp vegna vindknúinna ölduhreyfinga. 
Við upprótið verða næringarefni sem botnfallið hafa með dauðum lífverum, og eða hafa 
bundist í efnasamböndum ofan í setinu, aftur aðgengileg fyrir svifþörungana.  
 

3.5 Háplöntur og botnþörungar  
Á rannsóknartímanum varð ekki vart botngróðurs af neinu tagi í tjörninni. Ástæður þessa 
gróðurleysis verða trúlega raktar til nokkurra þátta, t.a.m. vatnsborðssveiflnanna sem áður er 
getið. Þá er tjörnin oft æði gruggug og þótt grunn sé nær nægjanlega birta fyrir gróður tæpast 
niður á botn. 
 
Hvað gróðurleysið varðar virðist Bakkatjörn skera sig úr öðrum grunnum vötnum. Eina vatnið 
á höfuðborgarsvæðinu sem svipað er ástatt um er Reykjavíkurtjörn, en auk gruggs er talið að 
efnamengun í botnseti eigi sinn þátt í að vatnaplöntur þrífast þar ekki (Hilmar J. Malmquist 
o.fl. 2008a).  
 

3.6 Smádýralíf 

3.6.1 Fjörubelti – bakkastrokur 
Vegna hinnar miklu vatnsborðslækkunar sem varð á rannsóknartímabilinu, má segja að 
einungis fyrsta sýnatakan með bakkastrokum hafi lánast sem skildi. Í tveimur þeim seinni 
voru hinir grónu bakkar á þurru og fjörubeltið einkenndist fyrst og fremst af fínum sandi, en 
slíkt búsvæði er óheppilegt fyrir þau dýr sem lifa í fjörubeltinu. 
 
Með bakkastrokunum veiddist mikið af krabbadýrum og nokkuð af mýlirfum (viðauki 1). 
Tegundasamsetning mýlirfanna var mjög fábreytt, en ein tegund af Cricotopus sylvestris-hópi 
var yfirgnæfandi. Cricotopus sylvestris-hópurinn inniheldur allnokkar tegundir en af þeim 
hefur aðeins tegundin Cricotopus sylvestris fundist hérlendis. Því má búast við að um 
Cricotopus sylvestris sé að ræða þótt einungis hafi verið greint til tegundahópsins. Fjörubeltið 
er kjörbúsvæði þessarar tegundar, sem hefur vítt þolsvið þegar kemur að umhverfisþáttum og 
þolir hún m.a. nokkra seltu (Þóra Hrafnsdóttir 2005).  
 
Af stærri dýrum, sem oftast eru mjög algeng og jafnvel einkennandi fyrir fjörubelti, veiddust 
einungis þrjár tegundir, þ.e. vorflugulirfur (4 stk.), tjarnatítur (22 stk.) og hornsíli (1 stk.). 
Ekki varð vart við vatnabobba eða vatnabjöllur, sem alla jafna eru algeng dýr í fjörubelti 
vatna og tjarna (Hilmar J. Malmquist o.fl. 2000, 2003). Langflestir einstaklingar veiddust í 
fyrstu ferðinni, þegar vatnið náði að hinum eiginlegu vatnsbökkum.  

3.6.2 Mjúkur setbotn – Kajaksýni 
Alls voru greindar 13 tegundir og dýrahópar í setkjörnum (Kajaksýnum) af mjúkum setbotni í 
Bakkatjörn (tafla 4). Mikill munur var á fjölda eftir árstíma, en einnig var verulegur munur 
milli sýna. Þéttleiki dýra mældist mikill og voru krabbadýr uppistaðan. Að sama skapi er 
eftirtektarvert hve fáir dýrahópar/tegundir standa að baki þéttleikanum, eða einungis tvær 
tegundir krabbaflóa, auk augndílis. Sérstaka athygli vekur hinn mikli fjöldi burstaflóar, en 
þessi smávaxna krabbafló lifir í efsta lagi setsins. Vegna þessa er hún væntanlega lítt áberandi 
fyrir afræningja á borð hornsíli. Þá er broddfló algeng og augndíli eru í mjög miklum 
þéttleika.  
 
Enda þótt fjöldi tegunda hafi verið álíka í Bakkatjörn og Reykjavíkurtjörn var 
tegundasamsetning ólík og þéttleiki dýra meiri í Reykjavíkurtjörn. Þar var mánafló algengust, 
þá burstafló og kúlufló (Jón S. Ólafsson og Sesselja G. Sigurðardóttir 2002). Mánafló og 
kúlufló voru aftur á móti sjaldgæfar í Bakkatjörn.  
 
Þéttleiki ána og rykmýslirfa í Bakkatjörn var talsvert minni en mælst hefur í öðrum vötnum á 
höfuðborgarsvæðinu. Í Reykjavíkurtjörn var þéttleiki ána 10–20 sinnum meiri en í Bakkatjörn 
(Jón S. Ólafsson og Sesselja G. Sigurðardóttir 2003) og í Urriðavatni hefur hann mælst allt að 
þrefalt meiri (Himar J. Malmquist o.fl. 2006a). Þéttleiki rykmýslirfa var jafnframt um þrefalt 
meiri í Reykjavíkurtjörn en Bakkatjörn (Jón S. Ólafsson og Sesselja G. Sigurðardóttir 2003) 
og um tvöfalt meiri en í Urriðavatni (Himar J. Malmquist o.fl. 2006a).  Ekki er ólíklegt að hin 
sandkennda leðja í Bakkatjörn sé meginskýringin á fremur litlum þéttleika botndýranna, 
einkum er varðar ána og rykmýslirfur. Þegar litið er til tegundasamsetningar mýlirfa sést sama 
mynstur og í fjörubeltinu, þ.e. ein tegund af ættkvíslinni Chironomus er yfirgnæfandi. Ekki 
tókst að greina þessa tegund með öryggi en ljóst er að hún er fáséð á landsvísu þó gnótt sé af 
henni í Bakkatjörn.  
 

 
 
 

Tafla 4. Fjöldi dýra í Kajaksýnum á hverri stöð, uppreiknaður á m2. Í annarri og þriðju 
sýnatökuferð var stöð MB 3 ónothæf vegna vatnsborðslækkunar. St.sk. er staðalskekkja. 

Meðaltal St.sk.
1 2 3 1 2 1 2

Ánar (Oligochaeta)
Sundánar (Naididae) 0 1.980 32.178 11.881 8.911 5.446 0 8.628 4.278

Rykmý (Chironomidae) lirfur
Chironomus  sp. 990 990 2.475 2.970 13.831 990 0 3.178 1.816
Tanytarsus  sp. 0 0 495 0 0 0 0 71 71
Ógreint 0 0 0 0 0 495 0 71 71
Samtals rykmýslirfur 990 990 2.970 2.970 13.861 1.485 0

Vatnaflær (Cladocera)
Kúlufló, Chydorus sphaericus 0 0 0 495 0 0 1.485 283 212
Mánaflær, Alona  teg. 0 0 495 495 0 990 2.475 636 337
Halafló, Daphnia galeata 0 0 0 990 0 495 0 212 147
Burstafló, Iliocryptus sordidus 990 3.960 3.960 66.337 100.990 14.851 96.535 41.089 17.150
Broddfló, Macrothrix hirsuticornis 3.960 1.980 22.277 77.723 23.762 1.485 41.089 24.611 10.433
Samtals vatnaflær 4.950 5.941 26.733 146.040 124.752 17.822 141.584

Árfætlur (Copepoda)
Ormdíli (Canthocamptidae) 0 0 495 0 0 0 0 71 71
Augndíli (Cyclopidae) 990 4.455 13.366 128.218 151.485 40.594 51.485 55.799 22.934
Ógreint ungviði (nauplius) 0 0 0 0 0 1.485 1.980 495 324
Samtals árfætlur 990 4.455 13.861 128.218 151.485 42.079 53.465

Skelkrabbar (Ostracoda) 1.980 495 495 5.941 31.188 9.406 6.436 7.992 4.069

Flatormar (Turbellaria) 0 0 0 26.733 19.802 495 2.475 7.072 4.262

Heildarþéttleiki 8.911 13.861 76.238 321.782 350.000 76.733 203.960

16.7.2008 8.10.200814.5.2008

Loks er vert að geta þess að í sýnunum fannst mikið magn af framandi söðulhýðum, en 
söðulhýði eru hylki sem innihalda dvalaregg vatnaflóa (mynd 10). Bráðabirgða greining 
bendir til þess að um sé að ræða söðulhýði tegundarinnar Daphnia magna, en þessi vatnafló 
hefur ekki fundist í ferskvatni á Íslandi fram til þessa. Söðulhýðin hafa tvo langa spora sem 
þaktir eru fíngerðum göddum sem gerir það að verkum að söðulhýðin festast auðveldlega, 
m.a. við fiður fugla (t.d. Figuerola o.fl. 2005). Ekki er ólíklegt að söðulhýðin hafi borist í 
tjörnina með umferðarfuglum, en vatnaflóin D. magna lifir víða um heim, m.a. á 
Bretlandseyjum, Grænlandi og í Kanada.  
 
Þá fannst einnig allmikið af götungum (Foraminifera). Þetta eru einfrumungar sem mynda um 
sig fíngerða marghólfa kalkskel og finnast þeir aðeins í sjó hér við land (mynd 11). Þótt svo 
virðist sem sumar skeljarnar séu lífvænlegar er ekki hægt að skera úr um hvort götungarnir 
voru lifandi þegar þeim var safnað. Hafa verður í huga að tjörnin er einungis fáeina metra frá 
fjörunni svo smávaxnar skeljar geta hæglega borist í tjörnina með brimi og særoki. Áhugavert 
er að kanna þetta betur, bæði með tegundagreiningu og með því að ná í götunga úr tjörninni 
og athuga hvort þeir geti lifað í ferskvatni og þar með í tjörninni. 
 

Mynd 11. Götungar úr Bakkatjörn. Svo virðist sem vefur sé til staðar innan í skeljunum.  
Hvor skel er um 1 mm í þvermál. 

© Náttúrufræðistofa Kópavogs 

Mynd 10. Þrjú söðulhýði vatnaflóar ásamt broddfló (a) og gaddana á sporum söðulhýðanna (b). 

© Náttúrufræðistofa Kópavogs 

a b 

3.6.3 Mjúkur setbotn – trektagildrusýni 
Alls fundust átta tegundir og hópar af krabbadýrum í trektagildrunum í Bakkatjörn og voru 
augndíli og broddfló uppistaðan í veiðinni (tafla 5). Mestur fjöldi dýra var í seinustu 
sýnatökunni, en rétt er að taka fram að sýnatakan 16.–17. júlí var ekki sambærileg vegna 
veðurskilyrða. Sú staðreynd að burstafló veiddist í gildruna bendir til þess að gildran hafi 
grafist nokkuð niður í setið.  

 
 
Heildarþéttleiki vatnaflóa minnkaði eftir því sem leið á sumarið. Hins vegar fjölgaði 
langhalafló og kúlufló frá vori til hausts. Raunar sýna niðurstöður fæðugreininga hornsílanna 
að langhalafló var komin fram þann 17. júlí þótt hennar hafi ekki orðið vart í gildrusýnum í 
það skipti. Þéttleiki árfætlanna fylgdi þessum sama ferli og var mestur í október, bæði hjá 
fullvöxnum dýrum og ungviði.  
 
Hinar margvíslegu tegundir krabbadýra eru oftast bundnar ákveðnum búsvæðum, svo sem 
svifvist í vatnsbol (langhalafló) eða ofan í leðjubotni (burstafló). Lífsöguþættir krabbadýranna 
eru einnig misjafnir og stofnar vaxa og þroskast á mismunandi tíma. Af framangreindum 
ástæðum er mjög algengt að mikill breytileiki sé í stofnum krabbadýra í vötnum bæði í tíma 
og rúmi (Hilmar J. Malmquist o.fl. 2004, Hilmar J. Malmquist o.fl. 2006b). 
 
Krabbadýrafána Bakkatjarnar er verulega frábrugðin öðrum vötnum á höfuðborgarsvæðinu. 
Það skapast af tegundafæðinni, en algengt er að finna a.m.k. 10–15 tegundir vatnaflóa í 

Tafla 5. Veiði í trektagildrur á stöð 1. Fjöldi dýra er uppreiknaður á m2 miðað við 24 klst. 

15.5.2008 16.7.2008 8.10.2008

Vatnaflær (Cladocera)
Mánafló, Alona quadrangularis 158 0 51
Kúlufló, Chydorus sphaericus 421 37 911
Langhalafló, Daphnia galeata 0 0 962
Burstafló, Iliocryptus sordidus 0 87 0
Broddfló, Macrothrix hirsuticornis 10.205 959 3.899

Samtals 10.784 1.083 5.823

Árfætlur (Copepoda)
Augndíli (Cyclopidae) 22.989 2.241 136.101
Ormdíli (Canthocamptidae) 105 0 0
Ógreint ungviði (nauplius) 5.997 0 23.089

Samtals 29.091 2.241 159.190

Skelkrabbar (Ostracoda) 26 274 506

Samtals krabbadýr 39.901 3.598 165.519

Þyrildýr (Rotifera)
Spaðaþyrla, Keratella quadrata 91.692 0 457.722
Svuntuþyrla, Notholca squamula 473 0 0

Samtals 92.165 0 457.722

Skordýr (Insecta)
Rykmýslirfur (Chironomidae) 0 87 0
Tjarnatíta, Arctocorisa carinata 132 0 51

Samtals 132 87 51

Heildarþéttleiki 132.198 3.685 623.292

sambærilegum sýnum annars staðar frá (Hilmar J. Malmquist o.fl. 2004, 2006a og b). Einnig 
er sérstakt að broddfló er uppistaða veiðinnar í Bakkatjörn. Þá er hin mikla haustmergð 
augndílis sömuleiðis eftirtektarverð. 
 
Einungis fundust tvær tegundir þyrildýra í gildrusýnunum, spaðaþyrla og svuntuþyrla og var 
þéttleiki spaðaþyrlu einhver sá mesti sem mælst hefur í vötnum á höfuðborgarsvæðinu 
(Hilmar J. Malmquist o.fl. 2004), eða um 457.000 m2 (tafla 5). Hér virðist það sama eiga við 
og um flesta dýrahópa í Bakkatjörn – tegundir eru fáar en fjöldi einstaklinga hverrar tegundar 
er oft æði mikill. 
 
Þegar kemur að samanburði þyrildýra við aðrar tjarnir og vötn er fátt um fína drætti, þar eð 
þessi dýrahópur hefur gjarnan orðið útundan í lífríkisathugunum. Einu aðgengilegu og 
samanburðarhæfu upplýsingarnar um botnlæg þyrildýr eru úr rannsóknum í Elliðavatni og 
Hafravatni (Hilmar J. Malmquist o.fl. 2004, Hilmar J. Malmquist o.fl. 2008d). Í þeim vötnum 
er fjöldi tegunda langtum meiri, enda er umhverfi vatnanna fjölbreyttara. Bakkatjörn hefur 
hins vegar sem fyrr vinninginn þegar kemur að einstaklingsfjölda tegundar. 
 

3.7 Hornsíli 
Alls veiddust 2258 hornsíli í sýnatökuferðum þremur og telst það mikil veiði. Mest veiddist í 
fyrstu ferðinni og var afli á sóknareiningu 19,7 fiskar/gildru/klst. Síðan dró úr veiðinni, þ.e. 
það veiddust 11,5 fiskar/gildru/klst. í júlí og 3,1 fiskur/gildru/klst. í október (tafla 6).  
 
Hornsílin í Bakkatjörn bera útlit sjávarhornsíla, eru silfurgljáandi að lit, mikið brynjuð og um 
margt ólík ferskvatnssílum (Bjarni Kr. Kristjánsson o.fl. 2002).  
 
Þegar á heildina er litið breyttist lengd og þyngd veiddra hornsíla lítið á rannsóknartímabilinu 
(tafla 6). Veiddum hornsílum fækkaði hins vegar til muna er leið á árið (fervikagreining, F = 
105,15; ft. = 2; p < 0,001).  
 

 
 
Vísbendingar eru um að 2–3 árgangar af hornsílum hafi verið í veiðinni í hvert skipti (mynd 
12). Skýrast var þetta í maí og október, en þá má greina tvo nokkuð afmarkaða toppa í fjölda 
veiddra fiska. Alla jafna er hægt að aldursgreina fisk á kvörnum þar sem árhringir eru lesnir, 
en í hornsílum er beinvefur kvarna afar óþéttur. Kemur þetta fram í því að kvarnir eru meira 
eða minna glærar og því erfitt að lesa eða greina árhringi með góðu móti. Því var gripið til 
þess ráðs að meta aldur hornsílanna út frá lengdardreifingu þeirra. Samkvæmt þessu óx  

Tafla 6. Meðallengd og þyngd hornsíla ásamt heildarfjölda veiddra síla og afla á 
sóknareiningu (ASE, fjöldi fiska/gildru/klst.) á stöð MB 1 í Bakkatjörn árið 2008. 

Lengd Þyngd Lengd Þyngd Lengd Þyngd
mm g mm g mm g

Meðaltal 48,5 1,35 49,5 1,53 50,1 1,42
St.sk. 0,9 0,10 1,1 0,11 0,9 0,08
Lágmark 28,0 0,24 20,0 0,05 36,0 0,49
Hámark 86,0 6,59 75,0 5,09 61,0 2,49
Heildarfjöldi 1368 835 55
ASE 19,7 11,5 3,1

Maí Júlí Október

meðalsíli í stærsta árganginum um 9 mm, þ.e. úr 46 mm í 55 mm, á u.þ.b. fimm mánuðum 
(tafla 7). Í maí voru hornsíli 46 mm að lengd og nær 1,0 g að þyngd en í október voru sílin 55 
mm löng og um 1,8 g að þyngd. Þetta svarar til tæprar tvöföldunar á þyngd á rúmum fjórum 
mánuðum og bendir til þess að hornsílin í Bakkatjörn hafi það gott. Hér er þó ekki tekið tillit 

Mynd 12. Lengdardreifing hornsíla í Bakkatjörn á mismunandi árstímum árið 2008. 

til þroskunar kynvefs, en ætla má að einhver þyngdarmunur sé milli kynjanna hvað það 
varðar, ekki síst seint á þroskunarskeiði hrogna.  
 

 
 
Samkvæmt gögnum um kynþroskastig lítur út fyrir að hjá stærstum hluta hornsílastofnsins 
hafi hrygning átt sér stað í seinnihluta júlí (mynd 13). Í júlí voru jafnframt hlutfallslega fleiri 
hængar komnir lengra áleiðis í kynþroska en hrygnur. Kynjahlutföll í veiðinni voru nokkuð 
jöfn á veiðitímabilinu, nema í október þegar tveir hængar veiddust á móti sérhverri hrygnu.  

 
Þéttleiki hornsíla í Bakkatjörn virðist hafa verið allhár miðað við það sem gengur og gerist í 
grunnum vötnum. Í Rauðavatni hefur hornsílaafli á sóknareiningu mælst 6,5 fiskar/gildru/klst. 
(Hilmar J. Malmquist o.fl. 2006b) og í sex vötnum á Mýrum í Borgarbyggð hefur afli á 
sóknareiningu mælst á bilinu 0,02–19,21 fiskar/gildru/klst. (óbirt gögn). Alls óvíst er að sá 
þéttleiki hornsíla sem mældist í Bakkatjörn geti talist dæmigerður, en þekkt er að stofnar 
hornsíla sveiflist verulega milli ára (Arnþór Garðarsson og Árni Einarsson 1991). 
 
Sýkingartíðni bandormsins Scistocephalus solidus í hornsílum í Bakkatjörn var mjög lág, eða 
6,7%. Þetta kom á óvart bæði vegna þess að hornsíli eru almennt verulega sýkt af þessum 
bandormi og þá er iðulega mikill þéttleiki máva og andfugla við Bakkatjörn, en þeir eru 

Tafla 7. Meðallengd og þyngd hornsíla á stöð MB 1 í Bakkatjörn árið 2008.  
 

Lengd Þyngd Lengd Þyngd Lengd Þyngd
mm g mm g mm g

Meðaltal 46,19 1,05 49,94 1,47 55,24 1,83
St.sk. 0,35 0,03 0,38 0,05 0,43 0,04
Lágmark 41,00 0,53 45,00 0,94 51,00 1,42
Hámark 51,00 1,64 56,00 2,49 61,00 2,49

Maí Júlí Október

Mynd 13.  Kynþroskastig hornsílahænga (Y) og hrygna (X)  í Bakkatjörn í maí, júlí og 
október 2008. Kynþroskastig 1 = ókynþroska, 2 = kynþroska, 3 = tilbúin til hrygningar, 4 = 
hrygningu lokið. 

lokahýslar bandormsins. Í Rauðavatni var sýkingartíðni í hornsílum mun meiri en í 
Bakkatjörn, eða 11–75%, og voru þar greind eindregin tengsl við set- og baðstað máfa við 
vatnið (Hilmar J. Malmquist o.fl. 2006b).  
 
Fæða hornsíla í Bakkatjörn var að mestu leyti krabbadýr, en hlutdeild ólíkra tegunda í 
fæðunni breyttist á rannsóknartímabilinu (mynd 14). Fæðusamsetningin endurspeglar nokkuð 
vel fæðuframboðið eins og það var metið á hverjum tíma með trektagildrum (tafla 5).  
 
 

 
Eftirtektarvert er að þrátt fyrir að magn augndílis sé margfalt á við magn kúluflóar og 
broddflóar, eru hinir síðarnefndu langtum algengari í fæðu hornsílanna. Sama mynstur hefur 
sést í Rauðavatni, þar sem gnótt var af augndíli þótt lítið hafi fundist af því í mögum hornsíla 
(Hilmar J. Malmquist o.fl. 2006b). Þetta skýrist m.a. af því að augndílið er hraðsynt og getur 
skotist frá örsnöggt komi að því styggð. Kúlufló og broddfló eru aftur á móti hægsyndar 
tegundir og því auðveldari bráð (Hilmar J. Malmquist 1992).  
 
 
 

Mynd 14. Hlutfall (%) einstakra fæðugerða af heildarfjölda fæðueininga í 
hornsílamögum.  

5. Viðauki 
 
Viðauki 1. Bakkastrokur í Bakkatjörn. Bandstrik merkir að viðkomandi dýrahópur var ekki 
talinn þar sem honum var einnig safnað í sínu dæmigerða búsvæði með magnbundnum hætti í 
trektagildrur. Rykmýslirfur (stjörnumerktar) voru greindar til tegunda í fjórum sýnum. 
 
 

16.7.2008

Stöð nr. 1 2 3 4 5 6 7 8 1 1 2 3

Flatormar (Plathelminthes) 0 0 0  -  -  -  -  - 2 1 0 0

Ánar (Oligochaeta) 54 8 0  -  -  -  -  - 4 5 4 6
Ánamaðkur (Lumbriculus sp.) 0 0 0 0 0 0 1 0 0 0 0 0

Vatnaflær (Cladocera)
Alona intermedia 0 0 0  -  -  -  -  - 0 2 0 1
Chydorus sphaericus 42 175 208  -  -  -  -  - 5 281 57 625
Daphnia galeata 1 0 0  -  -  -  -  - 0 3 1 1
Iliocryptus sordidus 0 8 0  -  -  -  -  - 0 0 0 0
Macrothrix hirsuticornis 150 108 48  -  -  -  -  - 4 23 123 60

Árfætlur (Copepoda)
Canthocamptidae 8 8 40  -  -  -  -  - 0 13 3
Cyclops spp. 2199 15927 5515  -  -  -  -  - 11 127 24 67
Ógreint ungviði (nauplius) 16 0 0  -  -  -  -  - 0 0 0 0

Skelkrabbar (Ostracoda) 1 16 8  -  -  -  -  - 21 65 10 99

Vatnamaurar (Hydracarina) 1 8 0  -  -  -  -  - 0 0 0 0
Áttfætlumaur (Acarina) 0 0 0 0 0 0 0 0 0 2 0 0
Könguló (Arachnida) 0 0 0 0 0 0 0 0 1 0 0 0

Stökkmor (Collembola) 0 0 0 0 0 0 0 0 0 7 0 2

Rykmý (Chironomidae) lirfur* 133 192 36 8 14 8 3
Cricotopus sylvestris 54 0 0 87 0 0 32 0 0 16 0 0
Paraphenocladius  sp. 2 0 0 2 0 0 0 0 0 0 0 0
Pseudosmittia  sp. 0 0 0 0 0 0 0 0 0 4 0 0
Chironomus  sp. 2 0 0 0 0 0 0 0 1 1 0 0
Ógreint 0 0 0 0 0 0 1 0 0 1 0 0

Tjarnatíta (Coryxidae) 0 0 0 0 0 0 0 0 0 0 0 0
 Arctocorisa carinata 1 6 5 6 0 0 0 0 4 0 0 0

Vorflugulirfur (Trichoptera)
Limnephilus picturatus 0 0 1 1 0 0 2 0 0 0 0 0

Hornsíli (Gasterostus aculeatus ) 0 2 1 1 0 0 0 0 0 0 0 0

Heildarþéttleiki 2531 16399 6018 53 551 227 867

